ԱՄՓՈՓԱԹԵՐԹ
<<ՀՀ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 30-Ի ԹԻՎ 979 Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	N
	Առաջարկության հեղինակ
	Առաջարկության բովանդակությունը
	ՀՀ Կենտրոնական բանկի դիրքորոշումը

	1
	ՀՀ ֆինանսների նախարարություն, 01/2-3/13261-2019, 09.08.2019 
	 1. Առարկություններ և առաջարկություններ չկան:

	1․ Ընդունվել է ի գիտություն։
























	2.
	ՀՀ պետական եկամուտների կոմիտե,
6․1/47161․19,
14․08․2019
	1. «Վարկային տեղեկատվության շրջանառության և վարկային բյուրոների գործունեության մասին» Հայաստանի Հանրապետության օրենքի (այսուհետ՝ Օրենք) 11-րդ հոդվածի 3-րդ մասի համաձայն՝ ամբողջական վարկային զեկույց պատրաստելու համար վարկային բյուրոյին համապատասխան պատասխանատու մարմինը պարտավոր է տվյալներ տրամադրել նաև հանրային տվյալների բազաներից։ ՀՀ Կառավարությունը որոշում է հանրային տվյալների բազաների ցանկը, ինչպես նաև այդ տվյալների բազաներից տրամադրվող տվյալների տեսակները, ծախսերի փոխհատուցման հարցը, տվյալների տրամադրման կարգը, պայմանները և տրամադրման համար պատասխանատու մարմինը։ Ելնելով վերոգրյալից և հաշվի առնելով, որ Օրենքի համաձայն ՊԵԿ-ի կողմից վարկային բյուրային տրամադրվող տեղեկատվության տեսակը պետք է սահմանվի Կառավարության որոշմամբ, իսկ Նախագծով, որպես տրամադրվող տեղեկատվության տեսակ, նախատեսվում է հարկ վճարողների հարկային պարտավորությունների վերաբերյալ հարկային հաշվետվություններով ներկայացվող տեղեկատվությունը, առաջարկում ենք Նախագծի 2-րդ կետով նոր խմբագրությամբ շարադրվող նախադասությունը խմբագրել՝ նախատեսելով, որ ՀՀ պետական եկամուտների կոմիտեի և վարկային բյուրոյի միջև կնքվելիք պայմանագրով կարգավորվելու են հարկ վճարողների հարկային պարտավորությունների վերաբերյալ հարկային հաշվետվություններով ներկայացվող տեղեկատվության տրամադրման ձևաչափի և տեխնիկածրագրային միջոցների կիրառման հետ կապված հարաբերությունները։

2․ Առաջարկում ենք Նախագծի նախաբանից հանել Օրենքի 11-րդ հոդվածի 3-րդ մասին կատարված հղումը՝ հաշվի առնելով այն հանգամանքը, որ այն հանդիսանում է ՀՀ Կառավարության 2011 թվ․ հունիսի 30-ի թիվ 979 Ն որոշման ընդունման իրավական հիմքը, իսկ Նախագծի նախաբանում առաջարկում ենք հղում կատարել <<Նորմատիվ իրավական ակտերի մասին>> օրենքի 34-րդ հոդվածի 1-ին մասին։
	Ընդունվել է և Նախագծում կատարվել է համապատասխան փոփոխություններ։
















2․ Ընդունվել է ի գիտություն։

	3. 
	ՀՀ Արդարադատության նախարարության փորձագիտական եզրակացություն
31․10․2019թ․ թիվ 01/27․2/24295-2019 գրություն
	1․ Որոշման նախագծի (այսուհետ՝ Նախագիծ) 1-ին կետում «ամբողջ տեքստից» բառերն անհրաժեշտ է փոխարինել «3-րդ կետի 3-րդ ենթակետից և 6-րդ կետից» բառերով՝ նկատի ունենալով ՀՀ կառավարության 2011 թվականի հունիսի 30-ի 979-Ն որոշման դրույթները: Բացի այդ, Նախագծում անհրաժեշտ է նախատեսել նոր կետ հետևյալ խմբագրությամբ. 
«Որոշման հավելվածի 9-րդ կետում «Հայաստանի Հանրապետության կառավարությանն առընթեր պետական եկամուտների կոմիտեն» բառերն փոխարինել «Հանրապետության Հանրապետության պետական եկամուտների  կոմիտեն» բառերով, իսկ «3-րդ կետի 1-ին ենթակետից, 4-րդ և 9-րդ կետերից հանել «Հայաստանի Հանրապետության կառավարությանն առընթեր» բառերը:»:
2․ Նախագծի 2-րդ կետում «բովանդակությամբ» բառն անհրաժեշտ է փոխարինել «խմբագրությամբ» բառով՝  նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի 1-ին մասի պահանջները:

3․ Նախագծի 3-րդ կետի կապակցությամբ հայտնում ենք, որ Հայաստանի Հանրապետության կառավարության 2018 թվականի հունիսի 8-ի N 667-Լ որոշման համաձայն՝ ՀՀ կառավարության հանձնարարականները տրվում են պետական կառավարման համակարգի մարմինների ղեկավարներին: Ելնելով վերոգրյալից՝ Նախագծի 3-րդ կետում «պետական եկամուտների կոմիտեին» բառերն անհրաժեշտ է փոխարինել «պետական եկամուտների կոմիտեի նախագահին» բառերով: 

4․«Վարկային տեղեկատվության շրջանառության և վարկային բյուրոների գործունեության մասին» Հայաստանի Հանրապետության օրենքի 11-րդ հոդվածի 3-րդ մասի համաձայն՝ Հայաստանի Հանրապետության կառավարությունը որոշում է հանրային տվյալների բազաների ցանկը, ինչպես նաև այդ տվյալների բազաներից տրամադրվող տվյալների տեսակները, ծախսերի փոխհատուցման հարցը, տվյալների տրամադրման կարգը, պայմանները և տրամադրման համար պատասխանատու մարմինը: Մինչդեռ, Նախագծի 2-րդ կետով առաջարկվում է, որպեսզի հարկային հաշվետվություններով ներկայացվող տեղեկատվության ծավալների, բովանդակության, տեղեկատվության տրամադրման ձևաչափի, տրամադրման կարգի և տեխնիկածրագրային միջոցների կիրառման հետ կապված հարաբերությունները կարգավորվեն Հայաստանի Հանրապետության պետական եկամուտների կոմիտեի և վարկային բյուրոյի միջև կնքված պայմանագրով: Այս առումով անընդունելի ենք համարում հարկային հաշվետվություններով ներկայացվող տեղեկատվության տրամադրման հետ կապված հարաբերությունների կարգավորումը ՀՀ պետական եկամուտների կոմիտեի և վարկային բյուրոյի միջև կնքված պայմանագրով, այն պարագայում, երբ «Վարկային տեղեկատվության շրջանառության և վարկային բյուրոների գործունեության մասին» Հայաստանի Հանրապետության օրենքի 11-րդ հոդվածի 3-րդ մասը հստակ սահմանում է այն հարաբերությունների ծավալը, որոնք պետք է կարգավորվեն ՀՀ կառավարության որոշմամբ:








5․ Նախագծի 4-րդ կետում «պաշտոնական հրապարակմանը հաջորդող տասներորդ օրվանից» բառերն անհրաժեշտ է փոխարինել «պաշտոնական հրապարակման օրվան հաջորդող տասներորդ օրը» բառերով՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 23-րդ հոդվածի 5-րդ մասի պահանջները:


	1․ Ընդունվել է և Նախագծում կատարվել է համապատասխան փոփոխություն։






2․ Ընդունվել է և Նախագծում կատարվել է համապատասխան փոփոխություն։


3․ Ընդունվել է և Նախագծում կատարվել է համապատասխան փոփոխություն։



4 Ընդունվել է և Նախագծում կատարվել է համապատասխան փոփոխություն։






















[bookmark: _GoBack]5․ Ընդունվել է և Նախագծում կատարվել է համապատասխան փոփոխություն։




